
Imm. 3.1 2024-mi juulimi Ilinniartitaanermut Immikkoortortaq pillugu 

aningaasaqarnermut nalunaarusiaq 

Journalnr. 06.01.02 

Tunuliaqutaq 

Ilinniartitaanermut Immikkoortortap 2024-mi juulimi missingersuutitigut malinnaatitsineq 

matumuuna saqqummiuppaa. Kisitsisit 6. august 2024 nusunneqarput. 

 

Maleruagassatigut tunngavissaq 

Qeqqata Kommuniani karseqarnermut naatsorsuuserinermullu malittarisassat. 

Ilinniartitaanermut ataatsimiititaliap pisinnaatitaaffiinut tunngatillugu inatsisit atuuttut. 

 

Pissutsit atuuttut 

Atuineq ukiumut tamarmiusumut siammaraanni atuineq 58 procentimiissaaq. Ukioq manna ulloq 

mannamut juulimut atuineq katillugu 59 procentimiippoq. 

Akissarsianik ingerlatsinikkullu nuussinerit 2024-mi apriilimi kommunalbestyrelsimit 

akuersissutigineqartut missingersuutini ukiunilu missiliuuteqarfiusuni agguarneqarsimalerput. 

 

Atuiffik 5710 Atuiffik 5720 - Ilinniartitaaneq 

Ilinniartitaanermut immikkoortortaq kommunimut tamarmiusumut ukioq manna 2024 juulimut 

atuineq 171,2 mio. koruuniuvoq. Ukioq kingulleq atuineq 163,1 mio. koruuniuvoq, tassa imaappoq, 

ukioq kingulleq piffissap taamaalineranut sanilliullugu atuineq 8,1 mio. koruuninik 

qaffasinneruvoq.  

Akiligassiissutit akilerneqanngitsut katillugit 1,8 mio. koruuninik annertussuseqarput, taakku 

naatsorsuutigissagaanni atuinermut qaffariaat 9,9 mio. koruuniuvoq.   

Atuineruneq qaffasinnerusoq ukioq kingulleq taamaalineranut sanilliullugu atualertussani 2,1 mio. 

koruuninik, suliffissarsiuussisarfik 2,6 mio. koruuninik, sunngiffmmi sammisanut 1,9 mio. 

koruuninik peqquteqarpoq. 

 

Atuinermut procenti katillugu 101 procentiuvoq. 

 

Naatsorsuutinut immikkoortuliineq: 

Akissarsiat: 

2024-mi juulimi ilinniartitaanermut akissarsianut atuineq tamakkiisoq 126,4 mio. koruunimiippoq 

aammalu Maniitsumi 43,4 mio. koruuninik Sisimiuni 82,9 mio. koruuninik agguataaqqalluni. Ukioq 

kingulleq piffissap taamaalineranut sanilliullugu akissarsianut aningaasartuutit 0,4 mio. koruuninik 

atuinikinneruffiupput. 

Atuinermut procenti tamakkiisoq 96 procentimiippoq. 

 
Ilinniartitaanermut immikkoortortami akissarsianut tamakkiisumik atuineq 

 
 

 

Eqitsimmi ataaniittumi 2024-mi juulimi Maniitsumi Ilinniartitaanermut immikkoortortami 

akissarsianut aningaasartuutit katillugit 43,4 mio. koruuniusut takuneqarsinnaavoq.  Ukioq 

kingulleq piffissamut tassunga sanilliullugu akissarsianut aningaasartuutit 3,7 mio. koruuninik 

appariarput.  

Atuinermut procenti tamakkiisoq 53 procentimiippoq aammalu maniitsumi atuinermut procenti 90 

procentimiippoq. 

 

Appariaat annertunerusumik Atuarfik Kilaaseeqqamik akissarsianut aningaasartuutini 

takuneqarsinnaavoq taanna ukiup siulianut sanilliullugu 2,5 mio. koruuninik aammalu Kangaamiut 

atuarfiani 1,2 mio. koruuninik appariaateqarnikuulluni. Akissarsianut aningaasartuutit 

appariaateqarnerannut atuarfinni ilinniartitsisussaaleqineq pissutaavoq. 

 
Maniitsumi akissarsiat agguataarneqarnerat 

Eqitsimmi ataaniittumi 2024-mi juulimut Sisimiuni Ilinniartitaanermut immikkoortortami 

akissarsianut aningaasartuutit katillugit 82,9 mio. koruuniusut takuneqarsinnaavoq. Ukioq kingulleq 

piffissap taamaalineranut sanilliullugu akissarsianut aningaasartuutit 3,2 mio. koruuninik 

qaffariaateqarput. Atuinermut procenti 58 procentiuvoq aammalu Sisimiuni atuinermut procenti 100 

procentiuvoq. 

Qaffariaat pingaartumik Minngortuunnguup Atuafiata akissarsianut aningaasartuutaani 

takuneqarsinnaavoq taanna ukiup siulianut sanilliullugu 2,3 mio. koruuninik qaffariaateqarmat 

Nalunnguarfiullu atuarfiani 0,9 mio. koruuninik qaffariaateqarluni. 

Ukiup siulianut sanilliullugu Minngortuunnguup Atuarfiani immikkut atuartitsinermut 

ilinniartitsisut tamakkiisumik amerlassusaat ilinniartitsisunik pingasunik qaffariaateqarnikuuvoq 

ukiumilu atuarfiusumut 2024/2025 tullermut suli ataatsimik qaffariarnissat naatsorsuutaavoq. 

Immikkut atuartitsinermi ilinniartitsisunut akissarsianut aningaasartuutit qaffannerisa saniatigut 

erninernut atatillugu sulinngiffeqartunut paarlattaasunut aammalu ilinniartitsisunut 60 sinnerlugit 

ukiulinnut immikkut aningaasartuuteqartoqarnikuuvoq. Eqitsimi ataaniittumi Minngortuunnguup 

Atuarfiani immikkut atuartitsinermut atuartitsinermi holdenik agguataarineq takutinneqarpoq. 

Immikkut atuartitsineq 22/33 23/24 24/25 

Qilalugaq (ADHD assigisaallu) 
Ilinniartoqatigiit: 6  
Ilinniartitsisut: 8 

Ilinniartoqatigiit: 6  
Ilinniartitsisut: 9 

Ilinniartoqatigiit: 7  
Ilinniartitsisut: 8 

Multi (multibel handicap) 
Ilinniartoqatigiit: 7  
Ilinniartitsisut: 10 

Ilinniartoqatigiit: 8  
Ilinniartitsisut: 12 

Ilinniartoqatigiit: 9  
Ilinniartitsisut: 14 

Katillugit 
Ilinniartoqatigiit: 13  
Ilinniartitsisut: 18 

Ilinniartoqatigiit: 14  
Ilinniartitsisut: 21 

Ilinniartoqatigiit: 16  
Ilinniartitsisut: 22 

Sisimiuni akissarsiat agguataarneqarnerat

 
 

  

tal i 1.000 kr ÅTD 2022 ÅTD 2023 ÅTD 2024
Forbrugs 

%

Relativt 

Forbrugs 

%

OPR Budget TB Nyt Budget Rest Budget

80.262 79.706 82.942 58% 100% 140.417 1.997 142.413 59.471

Total 80.262 79.706 82.942 58% 100% 140.417 1.997 142.413 59.471

571010000 - SIS Uddannelse Stab 2.500 2.766 3.072 65% 112% 4.235 477 4.712 1.640

571020202 - SIS Musikskole 939 838 1.012 53% 90% 1.495 426 1.921 909

571020203 - SIS Fritidsundervisning Sisimiut 183 51 113 38% 65% 300 0 300 187

571020204 - SIS Fritidsundervisning Kangerlussuaq 0 26 44 120% 206% 37 0 37 -7 

571020205 - SIS Fritidsundervisning Sarfannguit 0 0 0 23 0 23 23

571020206 - SIS Fritidsundervisning Itilleq 0 0 0 12 0 12 12

571020301 - SIS Sukorsit Sisimiut 1.403 1.441 1.201 47% 81% 2.335 200 2.535 1.334

571020302 - SIS Svømmebadet Sisimiut 0 0 0 426 -426 0 0

571020303 - SIS Fritidsklub Kangerlussuaq 569 536 623 62% 106% 1.005 0 1.005 383

571020304 - SIS Skolepasning Kangerlussuaq 358 331 523 82% 140% 476 165 641 118

571020401 - SIS Kultur og Folkeoplysningafd 0 0 1 0% 0 0 0 -1 

571020501 - SIS Bibliotek Sisimiut 413 385 536 65% 112% 924 -100 824 288

571020502 - SIS Bibliotek Kangerlussuaq 0 0 0 31 0 31 31

571020503 - SIS Bibliotek Sarfannguit 8 0 5 70% 120% 8 0 8 2

571020504 - SIS Bibliotek Itilleq 0 0 0 8 0 8 8

571020601 - SIS Lokalmuseum Sisimiut 916 898 887 57% 97% 1.378 185 1.563 676

571020801 - SIS Tilskud F-K formål Sisimiut 17 47 11 0% 0 0 0 -11 

571020802 - SIS Tilskud F-K formål Kangerlussuaq 0 0 1 3% 5% 18 0 18 18

571020803 - SIS Tilskud F-K formål Sarfannguit 11 2 5 0% 0 0 0 -5 

571020804 - SIS Tilskud F-K formål Itilleq 36 83 79 0% 0 0 0 -79 

571020901 - SIS Idrætshallen Kangerlussuaq 422 373 394 59% 101% 454 213 668 274

571030200 - SIS Skoleforvaltning 0 114 0 15 0 15 15

571030301 - SIS Minngortuunnguup Atuarfia 18.825 18.653 20.946 62% 107% 28.759 4.800 33.559 12.613

571030302 - SIS Nalunnguarfiup Atuarfia (Skole 2) 18.247 17.919 18.886 61% 104% 32.638 -1.538 31.100 12.214

571030303 - SIS Qinnguata Atuarfia Kangerlussuaq 2.594 3.040 2.646 49% 84% 6.492 -1.100 5.392 2.747

571030304 - Skole Sarfannguit 1.337 958 953 56% 97% 1.958 -272 1.686 734

571030305 - SIS Skole Itilleq 978 719 1.100 69% 118% 1.680 -88 1.593 493

571040100 - SIS Dagsinstitutioner Stab 190 198 201 57% 97% 356 0 356 154

571040201 - SIS Nuka Sisimiut 2.306 2.233 2.338 56% 96% 4.565 -400 4.165 1.827

571040301 - SIS SISI Sisimiut 1.741 0 0 0 0 0 0

571040401 - SIS Naasoq Sisimiut 1.627 1.689 1.806 64% 110% 2.553 270 2.823 1.017

571040402 - SIS Sikkersoq Sisimiut 1.661 1.865 1.696 55% 95% 2.786 280 3.066 1.370

571040501 - SIS Naalu Sisimiut 2.301 2.153 2.479 59% 101% 4.513 -300 4.213 1.733

571040502 - SIS Naja/Aleqa Sisimiut 1.886 1.957 1.841 54% 92% 3.630 -200 3.430 1.589

571040503 - SIS Ungannguaq Sisimiut 1.712 2.097 2.018 56% 95% 3.629 0 3.629 1.611

571040504 - SIS Nuniaffik Sisimiut 2.408 2.422 2.607 58% 100% 4.569 -100 4.469 1.862

571040505 - SIS Kanaartaq Sisimiut 2.131 2.421 1.969 47% 81% 4.592 -400 4.192 2.223

571040506 - SIS Uiaq Sisimiut 2.444 2.794 2.498 54% 93% 4.592 0 4.592 2.094

571040507 - SIS Nuka Kangerlussuaq 1.784 1.585 1.777 57% 98% 3.212 -100 3.112 1.335

571040508 - SIS  Meeraateqarfik Nattoralinnguaq 1.289 2.724 2.431 53% 91% 4.327 250 4.577 2.146

571040601 - SIS Nasunnguaq Sarfanguit 561 658 647 53% 90% 977 250 1.227 580

571040602 - SIS Nuunu Itilleq 430 555 737 68% 117% 834 250 1.084 347

571040603 - SIS Kommunal DagplejeFamilier 231 0 0 246 -246 0 0

571050100 - SIS Qeqqani MISI (Psykolog) 1.532 1.393 1.405 42% 72% 3.351 0 3.351 1.946

571060100 - SIS Majoriaq Stab 3.716 3.334 2.995 53% 91% 5.029 600 5.629 2.634

571060200 - SIS Kollegium Sisimiut 0 5 57 0% 0 0 0 -57 

571060400 - SIS Arbejdsmarkedsområdet 558 444 404 47% 81% 1.951 -1.100 851 447

80.262 79.706 82.942 58% 100% 140.417 1.997 142.413 59.471

Ingerlatsineq: 

Ukioq mannamut juulimut ingerlatsinermi aningaasartuutit katillugit 44,9 mio. koruuninik 

atuiffiupput.  

Ukioq kingulleq piffissap taamaalinerani aningaasartuutit 36,3 mio. koruunimiipput, tassa 

imaappoq, ukioq kingullermut sanilliullugu 8,5 mio. koruuninik qaffariaateqarlutik. 

Akiligassiissutit akilerneqanngitsut katillugit 1,8 mio. koruuninik annertussuseqarput, taakku 

naatsorsuutigissagaanni qaffariaat 10,3 mio. koruunimiissaaq.  

 
 

Eqitsisini tulliuttuni Sisimiunut Maniitsumullu immikkoortuni assigiinngitsuni aningaasartuutinik 

agguataarineq takutinneqarpoq. 

 

Maniitsumi ukioq manna ulloq mannamut juulimi atuineq 14,4 mio. koruuniuvoq, ukioq kingulleq 

piffissap taamaalineranut sanilliullugu 2,7 mio. koruuninik qaffariaateqarluni. Inatsimmut nutaamut 

atatillugu Majoriami Suliffissarsiornermi ikiorsiissutini 1,2 mio. koruuninut aningaasartuutit 

qaffariaateqarnerannik, 1,0 mio. koruunit atorlugit nipilersornermut atortunik nutaanik pisinermik 

aamma Maniitsumi katersugaasivimmmut kalerrisaarutinik nutaanik pisinermut 0,2 mio. koruuninik 

qaffariaat peqquteqarpoq. 

Atuinermut procenti 109 procentimiippoq. 

Maniitsumi ingerlatsinermi aningaasartuutit 

2024-mi juulimi Sisimiuni ingerlatsinermut aningaasartuutit 30,5 mio. koruuniupput, ukioq 

kingulleq piffissap taamaalineranut sanilliullugu 5,8 mio. koruuninik qaffariarneruvoq. 

Kommunalbestyrelsip siusinnerusukkut akuerisaanik kulturikkut illorsuaq Taseralimmut immikkut 

ittumik marsip qaammataani 1,0 mio. koruuninik tapiissuteqartoqarpoq. 

Inatsimmut nutaamut atatillugu Majoriami Suliffissarsiornermi ikiorsiissutini 2,5 mio. koruuninut 

aningaasartuutit qaffariaateqarnerannik, aningaasartuutit augustimut septemberimullu 

agguataarneqartussaaneranik pissutaalluni 1,1 mio. koruuninik siunertanut tapiissuteqarnermik, 

Itillimi atuarfimmi pequtinik taarsersuineq pissutaalluni 0,5 mio. koruuninik, sulisunut 

pikkorissartitsineq pissutaalluni sis atuarfinnik ingerlatsinermi 0,5 mio. koruuninik 

qaffariaateqartoqarneranik qaffariaat peqquteqarpoq. 

 

Atuinermut procenti 121 procentimiippoq. 

Innersuussut: 

 

Ilinniartitaanermut ataatsimiititaliamut innersuussutigineqarpoq juuli 2024 aningaasaqarnermut 

nalunaarusiaq tusaatissatut tiguneqassasoq. 

 

Aalajangiineq: Innersuusutigineqartoq akuersissutigineqarpoq. 

 

 

llanngussaq: 

Imm.3.2 Kangerlussuup timersortarfianni unnuinermut akimik 

aalajangersaanissamut qinnuteqaat 

Journal nr. 17.20.08 

 

 

Tunuliaqutaq 

Piffissap ilaani timmisartumut ilaasut ingerlariaqqinnaveertillugit akunnittarfinni unnuisarfinnilu 

allani inissaaruttoqartillugu Kangerlussuup timersortarfiani unnuisarput. 

 

Maleruagassatigut tunngavissaq  

Qeqqata Kommunianut karseqarnermut naatsorsuuserinermullu malittarisassat. 

 

Pissutsit atuuttut 

Qeqqata Kommunia Kangerlussuup timersortarfiata atorneqarneranut akiligassiisassaaq.   

Ullumikkut timersortarfimmi unnuineq aalajangersimasumik akigititaqanngilaq. Timersortarfimmi 

unnuinissamut unnuk ataatsimut 10.000 koruuninik akigititsinissaq qinnutigineqarpoq, nal. 19.00 

ullaakkut nal. 07.00 tungaanut, tamanna  januaarip aallaqqaataanni 2024 siumullu 

atuutsinneqassalluni. 

Timersortarfik atorneqartillugu innuttaasunit atorneqarsinnaajunnaartarpoq, taamaattumik meeqqat 

inersimasullu timersorsinnaanngillat. 

Siniffik patitsittakkat oqorutillu attartortitsisumit tunniunneqartarput, siniffiit patitsittakkanut 60-

inut inissaqarpoq . 

Kangerlussuup timersortarfiani sulisut unnuisoqarunnaaraangat namminneq eqqiaasarput. 

 

Atuilluartuunissakkut kingunerisinnaasai 

Atuilluartuunissakkut kingunerisassaqanngilaq. 

 

Aningaasaqarnikkut allaffissornikkullu kingunerisinnaasai 

Akigititaq unnummut ataatsimut 10.000 koruuninut inissinneqarpat, timersortarfiup 

atorneqarneranut atatillugu aningaasartuutit matussuserneqassapput.   

 

Allaffeqarfiup naliliinera 

Allaffeqarfik naliliivoq unnummut ataatsimut akigititaq 10.000 koruunit, timersortarfimmik 

atuinermut aningasartuutit eqqarsaatigalugit pissusissamisoortoq, aamma kaaviiartitsineq 

annaaneqartoq innuttaasunillu sullissinerup amigalernera eqqarsaatigineqassappata. Akigititaq 

taanna aalajangiunneqarpat, ulloq 1. januar 2024 siumullu akigititaq atuuttunngussaaq.  

 

Innersuussut 

Suliaq Ilinniartitaanermut ataatsimiitsitaliamut aamma Aningaasaqarnermut ataatsimiititaliamut 

akuerisassatut saqqummiunneqassasoq. 

 

Aalajangiineq: Ataatsimiititaliap siunnersuutigaa inunnut qulinut siullernut unnuisitsinermi 

kr. 10.000,- 

Tulliinut 20-inut kr. 15.000,-. 

Kiisalu 20-init amerlaneruppata kr. 18.000,- 

Amerlanerpaamikinuit 50-it unnuisinnaapput.  

Imm. 4.1 2025-mut missingersuutinut ukiunullu missingersuusiorfiusunut 

missingersuutissanut kissaatit - Ilinniartitaanermut 

ataatsimiititaliaq 
 

Journalnr. 06.01.00 

 

Tunuliaqutaq 

Ukiuni 2026-2028-mi missiliuuteqarfilerlugu ukiumut 2025-mut missingersuutinik 

suliaqarnissamut piffissatut pilersaarut nutartigaasoq aningaasaqarnermut ataatsimiititaliap 

aalajangersarnikuuaa. Ataatsimiititaliat 2024-mi aggutsip 15-iat nallertinnagu sanaartugassatut 

kissaatiminnik nassiussissapput sanaartugassatullu kissaatit ingerlatsinermut aningaasartuutit 

qaffariaataannik malitseqassanngillat. Ilinniartitaanermut ataatsimiititaliaq 2025-mut 

missingersuutit pillugit isumasioqatigiinnissamut missingersuutinut kissaatinik pingasunik 

nassiussaqarsinnaavoq. 

 

Maleruagassatigut tunngavissaq  

Qeqqata Kommuniani karseqarnermut naatsorsuuserinermullu malittarisassat. 

2025-mut missingersuutissanut, ukiunullu missiliuuteqarfiusussanut piffissatut pilersaarut 

pingaarneq. 

 

Pissutsit atuuttut 

2023-mi maajip 25-anni Kommunalbestyrelsip ileqquusumik ataatsimiinnerani pilersaarusiornermi 

periusissiaq 2022 - 2026 akuersissutigineqartoq, ilaatigut Siumup, Inuit Ataqatigiit aamma 

Atassutip akornanni "Innuttaasunik kiffartuussineq pitsaasoq, Innuttaasut peqqissut, Atuarfiit 

iluatsitsiviusut, Ineriartorneq" qulequtaralugu Suleqatigiinnissamut isumaqatigiissumik 

aallaavilimmik Qeqqata Kommunianik ineriartortitsinissaq pillugu pissutsinik arlalinnik imaqarpoq 

- Ilinniartitaanermullu ataatsimiititaliap akisussaaffeqarfigisaani pilersaarusiornermut periusissiami 

makku anguniagaapput:   Suleqatigiinnissamut isumaqatigiissut pilersaarusiornermullu periusissiaq 

pillugit ilanngussaq 1 aammalu 2 takukkit. 

 

Inuunerissaarneq 

• Innuttaasut sapinngisamik amerlasuut sulisinnaassuseqarnissaat imminnullu 

pilersortuunissaat tapersersorlugu 

• Ornittakkanik akuutitsisunik innuttaasut assigiinngitsunik anguniagaqarfiusut akimorlutik 

naapiffigisinnaasaannik pilersitsinissamut suliaqarneq 

 

Peqqinneq 

• Pinngortitamut appakaassinnaanerup kiisalu pinngortitamiinnissamut unnuinissamullu 

periarfissat pitsaanerulersinneqarnissaat 

• Sapinngisamik pitsaanerpaamik atorneqarnissaasa qulakkeernissaannut timersornermi 

atortut aserfallatsaalillugit 

• Maniitsumi Sisimiunilu naluttarfinnik sanaartorneq 

Kulturi Sunngiffillu 

• Nammineq kajumissutsimik ingerlanneqartuusunik peqatigiiffiit aaqqissuussallu pillugit 

tapersersuineq 

• Illoqarfinni nunaqarfinnilu tamani innuttaasunut sunngiffimmi sammisassanik 

neqerooruteqarneq ineriartortitseqqiinerlu 

• Timersornermik unamminermik ingerlatsinissamut atorsinnaasanik pioreersunik 

atorluaanissamut periarfissamik pilersitsineq 

• Sunngiffimmi sammisat pillugit sinaakkusiisinnaasutut atugassaritaasunik pitsaasunik 

peqarnissaata qulakkeernissaa 

 

Meeqqat, inuusuttut meeqqallu atuarfiat 

• Oqaloqatiginnittartunit/sullissisunit meeqqat angerlarsimaffimmi ajornartorsiutillit 

siusissukkut ikiorneqarnissaasa qulakkeerneqarnissaat 

• Ilaqutariinnut tapersersuineq qulakkiissallugu, taamaalillutik angajoqqaat akisussaaffimmik 

tigusiniassammata killiliisinnaallutillu 

• Ilaqutariit meerartallit angerlarsimaffimmi ajornartorsiutilinnut ikiorsiinissaq 

tapersersuinissarlu pillugu neqeroorutit amerlanerusut qulakkeerneqarnissaat 

• Meeqqanut tamanut pitsaasumik tigussaasumillu sinaakkutilinnik meeqqerivinni inissat 

qulakkeerneqarnissaat 

• Kommunip pigisaanik ulloq unnuarlu paaqqinnittarfimmik pilersitsineq, meeqqat 

angajoqqaami illoqarfigisaanni najugaqarnissaat qulakkeerniarlugu 

 

 

Sanaartugassatut kissaatinik tullinnguuttunik allaffeqarfik tigusaqarnikuuvoq: 

1. Sisimiuni katersugaasivik nutaaq ullutsinnut naleqquttoq 

Katersugaasivinnut piumasaqaatinik naammassinninnissaq pillugu katersugaasivimmik 

nutaamik ullutsinnut naleqquttumik sanaartortitsineq 

2. Sisimiuni akuleriisitsilluni meeqqeriviup Naja Aleqap tamakkiisumik 

iluarsartuunnissaa 

Naja Aleqa tamakkiisumik iluarsaattuunneqarnissamik pisariaqartitsivoq 

3. Maniitsumi toqqorsivissuarmik sanaartortitsineq 

Ilinniartitaanermut immikkoortortaq nipilersornermut atortunut atuakkanillu 

atorniartarfimmi atuakkanut il.il. toqqorsivissamik amigaateqarpoq. 

4. Maniitsumi akuleriisitsilluni paaqqinnittarfik nutaaq angisooq  

 Angaju aamma Aanikasik isaterlugit 

 

 

Atuilluartuunissakkut kingunerisinnaasai 

Sanaartugassatut kissaatit sorliit piviusunngortinneqassanersut apeqqutaatillugu 

atuilluartuunissakkut kingunerisassat nikerassapput, taakkununnga kissaatinut ataasiakkaanut 

Allaffeqarfiup Naliliinerata ataani annertunerusumik takunnittoqarsinnaavoq. 

 

Aningaasaqarnikkut allaffissornikkullu kingunerisinnaasai 

Allaffeqarfiup siunnersutigaa, pilersaarusiornermut periusissiami anguniakkani ukkataqartumik 

missingersuutinut kissaatinik pingasunik ataatsimiititaliaq toqqaassasoq taakkulu missingersuutit 

pillugit isumasioqatigiinnissamut innersuussutigalugit. Kissaatit kommunalbestyrelsimit 25.03.2023 

akuersissutigineqartumit Pilersaarusiornermi periusissiaq 2022-2026-mit tunuliaquteqassapput. 



Ilinniartitaanermut ataatsimiititaliap August 19-ani 2024-mi ileqquusumik ataatsimiinnissaanut 

oqaluuserisisassat  

 

Kommunimi immikkoortortani arlalinni ineriartortitsinissamut suliniutitut suliaqarfinni 

anguniagassanik pilersaarusiornermi periusissiaq allaaserinnittuummat, kommunimi 

ingerlatsivinnut tamanut sulinermi sakkussaavoq pingaaruteqartoq. Taamaaliornikkut kommunimi 

timitalimmik aningaasaqarnikkullu pilersaarusiornermut, pilersaarusiornermi periusissiaq 

aallaavimmik pilersitsivoq. 

 

Allaffeqarfiup naliliinera 

Allaffeqarfiup nalilerpaa, ukununnga pisariaqartitsisoqartoq  

 

- Sisimiuni katersugaasivimmik nutaamik ullutsinnut naleqqutumik sanaartornissamut 

aningaasanik immikkoortitsineq 

Sisimiuni Katersugaasivik 2026-mi ukiuni 40-nngortorsiussaaq, ullumilu ullutsinnut 

naleqquttuunngitsuni nunasiaataanerup nalaani illuliani arfineq-pingasuusuni 

inissisimaveqarluni. 

Qallunaat Nunaani Katersugaasivissuaq piffissami 11. aggusti -21. aggusti 2023 Sisimiut 

katersugaasiviani katersukkanik toqqorsimmik saqqummersitsivinnillu misissuivoq. Naak 

Sisimiuni katersugaasivik illumi tassani katersugaatinik qulakkeerinnissinnaasutut 

inernilerneqaraluartoq, nunat tamat akornanni pitsaasuseq malillugu nutaamik 

illuliortoqarnissaa innersuussutigineqarpoq. Illup pioreersup annertunerpaartaa qisunnik 

sanaajuvoq, ikuallattooratarsinnaanermullu qaffasissumik navianaateqarluni 

pimoorunneqartariaqarlunilu. 

Qeqqata Kommunianit piorsarsimassutsikkut kingornussassanik oqaluttuarisaanikkullu 

takussutissaateqarluarnerata mianerineqarnissaa pingaaruteqarpoq. Ullutsinnut 

naleqquttumik katersugaasivimmik sanaartornikkut, nunat tamat akornanni pitsaassutsit 

innersuussutigineqartullu malinneqarnissaat qulakkeerneqassaaq katersukkallu eqqortumik 

paarineqarsinnaanngorlutik. Itinerusumik nassuiaatit ilanngussaq 3-mi takukkit. 

 

- Sisimiuni akuleriisitsilluni meeraateqarfiup Naja Aleqap tamakkiisumik 

iluarsartuunneqarnissaanut aningaasanik immikkoortitsineq 

Akuleriisitsilluni meeraateqarfimmi Naja Aleqa meeqqanut 44-nut ininut pingasunut 

agguataagaasunut amerlassusiligaavoq. 

Illu qisuusoq 1972-imeersuuvoq arlaleriarlunilu oqoqarneranik nassaarfigineqareernerata 

kingorna annertunerusumik iluarsaattuunneqartariaqalerluni, illu pingasunik ineqarpoq 

arlalinnillu ineeraqarluni. 

Meeqqat sulisullu naqqup ataaninngaanniit tipimik nuanniitsumik naamasaqartarput. 

Naja Aleqami iikkat marluk iluarsaattuunneranut atatillugu iikkat ikuallajasuujusut 

paasineqarpoq. Taamaattumik isumannaatsuunissaq annertuumik salliunneqarniassammat, 

illu tamakkiisumik iluarsartuunneqarnissaa kissaatiginarpoq. Naja Aleqami naqqup ataa 

ukiut tamaasa aputip aattarneranit isugutattorujussuuvoq, meeqqerivimmilu isugutassunni 

naqqup ataaninngaaneersoq naaneqarsinnaalluni. Illumik takussutissiaq ilanngussaq 4 

takuuk.  

 

- Maniitsumi toqqorsivissuarmik sanaartortitsinissamut aningaasanik 

immikkoortitsineq 

Maniitsumi Ilinniartitaanermut immikkoortortaqarfik atortunut pisatanullu 

toqqorsivissuarmik kiassakkamik arlalitsigut amigaateqarpoq. Ullumikkut sunngiffimmi 

atortorpassuit nipilersuutillu containerini kiassagaanngitsuni toqqortarineqarput. 

Nipilersornermik ilinniarfimmit nipilersuutikut Atuarfik Kilaaseeqqami 

toqqortaatigineqarallarput, atuarfiup tamakkiisumik iluarsartuunnissaata tungaanut. 

Immikkoortortat arlallit utaqqiisaagallartumik ininut minnernut nuuttariaqalersimanerat 

pillugu, Atuarfik Kilaaseeqqap tamakkiisumik iluarsartuunneqarnissaanut Minikkollegiallu 

iluarsartuuneqarnissaanut pilersaarummut atatillugu toqqorsiveqarnissamut periarfissaq 

annertuumik pisariaqartinneqarpoq. Atuarfik Kilaaseeraq, Minikollegie, Majoriaq, 

Atuakkanik atorniartarfik katersugaasivillu toqqorsivissamik amigaateqartut ilagaat. 

Toqqorsivik arlariinnut atorneqarsinnaasoq pisattanut allanulluunniit nalituunut 

toqqorsivissaq pilersinneqarpat qeqqata kommunianut tamanut iluaqutaassaaq, taamaalilluni 

nalituut sivisunermik paarineqarsinnaassammata. Siunissami Atuarfik Kilaaseeqqap 

pilersaarutit malillugit tamakkiisumik iluarsartuunneqarluni naammassinerata kingorna 

kommunip illuutaanik allanik iluarsaattuussinissamut pisariaqartitsisoqalissappat 

toqqorsivissuup suli atorneqarsinnaanera naatsorsuutigineqarmat. 

 

- Maniitsumi akuleriisitsilluni paaqqinnittarfissamut nutaamut angisuumut 

aningaasanik immikkoortitsineq  

Atuartussaleriffik Angaju meeqqanut 40-nut ininut pingasunut agguataagaasunut 

amerlassusiligaavoq. 

Illu qisuusoq 1957-imeersuuvoq aammalu arlaleriarluni oqoqarneranik 

nassaarfigineqareernerata malitsigisaanik kingullermik 2023-mi upernaakkut/aasakkut 

iluarsartuunneqartariaqarnikuulluni. 

Akuleriisitsilluni paaqqinnittarfik Aanikasik meeqqanut 51-inut inini sisamani 

agguataagaasunut amerlassusiligaavoq. Illu betorngiusoq 1973-imeersuuvoq 

ajoqusersimaqalunilu akulikitsumik suliaritittarnikuulluni. 

Paaqqinnittarfinni marluusuni, iluaalliornermi soorlu sorlukkut kuuginnartoornermik, 

panertoornermik, naajorarnermik imaluunniit astmaqarnerulernermik suussusersisarnerit 

pissutigalugit meeqqanit sulisuniillu annertuumik takkutinngitsoortoqartarnikuulluni. 

Nakorsat uppernarsaataat naapertorlugit meeqqat paaqqinnittarfimmit anisariaqartarput 

aammalu niaqorluttuarneq, inuuniluttuarneq anerniluttarnerlu il.il. patsisaallutik sulisut 

allamik suliffissarsiortariaqartarlutik. 

Taamaattumik nalilerneqarpoq, akuleriisitsilluni paaqqinnittarfimmik angisuumik nutaamik 

sanaartortoqassasoq, Angajumi aamma Aanikasimmi amerlassusiliinerit sulisullu 

katersuutsinneqarlutik, soorlu akuleriisitsilluni paaqqinnittarfimmi Kuunnguami 

taamaaliortoqarnikuusoq. 

 

Innersuussut 

Pilersaarusiornermut periusissiaq Suleqatigiinnissamullu isumaqatigiissut malillugu 

amerlanerpaamik missingersuutinut kissaatinik pingasunik toqqaasoqassasoq Ilinniartitaanermut 

ataatsimiititaliamut aalajangigassanngorlugu innersuussutigineqarpoq. 

Aalajangiineq: Ataatsimiititaliat kissaatissaatut inissinneqarpoq 

1. Sisimiuni katersugaasivik nutaaq ullutsinni naleqquttoq 

2.  Naja aleqap nutartinneqarnissaa.  

3. Meeqqerivik angisooq mManiitsumiittoq pilersinneqarnissaa.  

 

Ilanngussat 

1. Siumut, Inuit Ataqatigiit aamma Atassut akornanni suleqatigiinnissamik isumaqatigiissut 

2. Pilersaarusiornermi periusissaq 2022 - 2026 

3. Katersugaasivimmik nutaamik sanaartortoqarnissaanut tunngatillugu paasissutissat 

itinerusut 

4. Naja Aleqami illumik takussutissiaq  

Imm.6.1 Avataanit tikisitsilluni sulisussarsiornermik, juni aamma juuli 2024-

imi qinnuteqaatinut tunngatillugu, ataatsimiititaliap siulittaasuanit 

aalajangiiffigineqartut pillugugit paasissutissiissut 

Journal nr. 67.01.03 

 

 

Tunuliaqutaq 

Suliami matumani paasissutissiissutitut saqqummiunneqarput, Qeqqata Kommuniani 

suliffeqarfinnit avataanit tikisitsilluni sulisussarsiornermut tunngatillugu qinnuteqaatit, 

ataatsimiitaliap siulittaasuanit juni aamma juuli 2024-imi suliarineqarlutik aalajangiiffigineqartut.  

 

Maleruagassatigut tunngavissat  

• Kalaallit Nunaanni Suliffissarsiortut killilersimaarnissaat pillugu Namminersorlutik 

Oqartussat Nalunaarutaat nr 24, 26 september 1993-imeersoq. 

• Kalaallit Nunaannut suliffissarsiortut killilersimaarnissaat pillugu Inatsisartut inatsisaat nr. 

27, 30. oktobari 1992-imeersoq. 

• Kalaallit Nunaanni Suliffissarsiortut killilersimaarnissaat pillugu inatsisartut inatsisaata 

allanngortinneqarnera pillugu Inatsisartut inatsisaat nr. 27, 9. december 2015-imeersoq 

(sulisitsisut jobportal-imik atuinerat). 

• Kalaallit Nunaannut suliffissarsiortut killilersimaarneqarnissaat pillugu Inatsisartut 

inatsisaata allanngortinneqarneranik Inatsisartut inatsisaat nr. 23, 28. november 2016-

imeersoq (Atuuffia aamma ilinniakkat allat, nalunaarusiortarneq il.il.) 

• Kalaallit Nunaannut suliffissarsiortut killilersimaarnissaat pillugu Inatsisartut inatsisaata 

allanngortinneqarnera pillugu Inatsisartut inatsisaat nr. 22, 13. november 2017-imeersoq 

(Aalajangiinissamut killigititat) 

 

Pissutsit atuuttut 

Majoriami qinnuteqaatinik tigusaqartoqartillugu suleriaatsimi pisarneq malillugu nivinngaavitsigut 

nittarsaanneqartarput kommuninilu tamani suliffissarsiuussisarfinnut nassiussuunneqartarlutik. 

Tamanna ilutigalugu Maniitsumi Sisimiunilu suliffissarsiortut nalunaarsorsimaffiat aamma 

misissorneqartarpoq.  

 

Maniitsumi avataanit sulisussarsiorluni qinnuteqaat 17-it juni aamma juuli 2024-imi tiguneqartoq 

siulittaasumit aalajangiiffigineqarpoq. 

 

Sisimiuni avataanit sulisussarsiorluni qinnuteqaatit 28-it tiguneqartut juni aamma juuli 2024-imi 

siulittaasumit suliarineqarlutik aallajangiiffigineqarput.  

 

Eqitsimmi ataani juni aamma juuli 2024 avataanit sulisussarsiorluni qinnuteqaatit suliarineqartut 

takuneqarsinnaapput: 

Bilag  Ansøger 

(virksomhed) 

Stilling der 

ansøges 

Dato for 

modtagning 

Periode for 

ansøgning 

Beslutning 

1 Hotel Sisimiut & 

Tours 

Hospitality 

assistent 

07.04.2024 01.04.2024 

- 

01.04.2026 

Godkendt 

forlængelse 

2 Lidtpersona 

Greenland 

Tømrer 15.05.2024 23.05.2024 

- 

23.05.2025 

Godkendt 

3 Lidtpersona 

Greenland 

Tømrer 15.05.2024 23.05.2024 

- 

23.05.2025 

Godkendt 

4 Tuuma Foods Tjener 17.05.2024 15.06.2024 

- 

15.06.2026 

Godkendt 

5 Tuuma Foods Tjener 17.05.2024 15.06.2024 

- 

15.06.2026 

Godkendt 

6 Tuuma Foods Tjener 17.05.2024 15.06.2024 

- 

15.06.2026 

Godkendt 

7 Albatros Arctic 

Circle 

Kok 18.05.2024 15.06.2024 

- 

15.06.2026 

Godkendt 

8 Albatros Arctic 

Circle 

Kok 18.05.2024 15.06.2024 

- 

15.06.2026 

Godkendt 

9 Albatros Arctic 

Circle 

Tjener 27.05.2024 15.06.2024 

- 

15.06.2026 

Godkendt 

10 Albatros Arctic 

Circle 

Tjener 27.05.2024 15.06.2024 

- 

15.06.2026 

Godkendt 

11 Lidtpersona 

Greenland 

Tømrer 29.05.2024 06.06.2024 

- 

06.06.2025 

Godkendt 

12 Lidtpersona 

Greenland 

Tømrer  29.05.2024 01.07.2024 

- 

01.07.2025 

Godkendt 

13 Lidtpersona 

Greenland 

Tømrer 05.06.2024 20.06.2024 

- 

20.06.2025 

Godkendt 

14 Lidtpersona 

Greenland 

Tømrer  05.06.2024 13.06.2024 

- 

13.06.2025 

Godkendt 

15 Nanas Thai Take 

Away IvS 

Asiatisk Kok 07.06.2024 01.07.2024 

- 

30.06.2026 

Godkendt 

forlængelse 

16 Nanas Thai Take 

Away IvS 

Asiatisk Kok 07.06.2024 01.07.2024 

- 

30.06.2026 

Godkendt 

forlængelse 

17 Lidtpersona 

Greenland 

Tømrer 07.06.2024 19.07.2024 

- 

19.07.2025 

Godkendt 

18 Lidtpersona 

Greenland 

Tømrer 10.06.2024 19.07.2024 

- 

19.07.2025 

Godkendt 

19 Hotel Søma 

Sisimiut 

Tjener 11.06.2024 01.10.2024 

- 

01.10.2026 

Godkendt 

20 Albatros Arctic 

Circle 

Housekeeping 11.06.2024 15.07.2024 

- 

15.07.2026 

Godkendt 

21 Albatros Arctic 

Circle 

Housekeeping 11.06.2024 15.07.2024 

- 

15.07.2026 

Godkendt 

22 Albatros Arctic 

Circle 

Housekeeping 13.06.2024 15.07.2024 

- 

15.07.2026 

Godkendt 

23 Lidtpersona 

Greenland 

Tømrer 13.06.2024 19.07.2024 

- 

19.07.2025 

Godkendt 

24 Albatros Arctic 

Circle 

Housekeeper 17.06.2024 15.07.2024 

- 

15.07.2026 

Godkendt 

25 Lidtpersona 

Greenland 

Betoner 28.06.2024 19.07.2024 

- 

19.07.2025 

Godkendt 

26 Hotel Søma 

Sisimiut 

Leder 04.07.2024 01.08.2024 

- 

01.08.2027 

Godkendt 

27 Hotel Søma 

Sisimiut 

Volontør 11.07.2024 25.07.2024 

- 

15.01.2025 

Godkendt 

28 Hotel Søma 

Sisimiut 

Volontør 11.07.2024 25.07.2024 

- 

15.01.2025 

Godkendt 

29 Hotel Maniitsoq Kok 14.05.2024 01.07.2024 

- 

30.06.2026 

Godkendt 

30 Leong Entreprise Kok 31.05.2024 20.06.2024 

- 

19.06.2025 

Godkendt 

31 Hotel Heilmann 
Lyberth 

Kokkemedhjælper 28.06.2024 01.08.2024 

– 

31.07.2026 

Godkendt 

forlængelse 

32 Hotel Heilmann 
Lyberth 

Kokkemedhjælper 28.06.2024 01.08.2024 

– 

31.07.2026 

Godkendt 

forlængelse 

33 Hotel Heilmann 
Lyberth 

Kok 28.06.2024 01.08.2024 

– 

30.11.2024 

Godkendt 

forlængelse 

34 Pisiffik A/S Delikatesse 

medarbejder 

03.06.2024 01.06.2024 

– 

30.07.2026 

Godkendt 

35 
 

Pisiffik A/S Delikatesse 

medarbejder 

03.06.2024 01.06.2024 

– 

30.07.2026 

Godkendt 

36 Pisiffik A/S Slagter 05.06.2024 01.09.2024 

– 

31.08.2025 

Godkendt 

37 Royal Greenland Medarbejder 07.06.2024 01.07.2024 

– 

31.12.2026 

Godkendt 

forlængelse 

38 
 

Royal Greenland Medarbejder 07.06.2024 01.07.2024 

– 

31.12.2026 

Godkendt 

forlængelse 

39 Royal Greenland Medarbejder 07.06.2024 01.07.2024 

– 

31.12.2026 

Godkendt 

forlængelse 

40 Royal Greenland Medarbejder 07.06.2024 01.07.2024 

– 

31.12.2026 

Godkendt 

forlængelse 

41 Royal Greenland Produktions 

medarbejder 

07.06.2024 01.07.2024 

– 

31.12.2026 

Godkendt 

forlængelse 

42 Royal Greenland Produktions 

medarbejder 

07.06.2024 01.07.2024 

– 

31.12.2026 

Godkendt 

forlængelse 

43 Royal Greenland Produktions 

medarbejder 

07.06.2024 01.07.2024 

– 

31.12.2026 

Godkendt 

forlængelse 

44 Royal Greenland Produktions 

medarbejder 

07.06.2024 01.07.2024 

– 

31.12.2026 

Godkendt 

forlængelse 

45 Pisiffik A/S Butikschef 03.07.2024 15.08.2024 

– 

14.08.2026 

Godkendt 

Qinnuteqaatit Ilinniartitaanermi ataatsimiititaliap siulittaasuanut ataatsimiititaliaq sinnerlugu 

aalajangigassanngorlugit saqqummiunneqarnikuupput, suliamullu innersuussutigineqartoq 

tunngavigalugu aalajangiiffigineqarnikuullutik. 

 

Matumani suliami qinnuteqaatit ataatsimiititaliamut paasissutissiissutigineqarput, qinuteqaatinik 

suliat ataatsimiititaliap siulittaasuanit aalajangiifigineqartut ilanngussatut (bilag) ilaatinneqarlutik. 

 

Atuilluartuunissakkut kingunerisinnaasai 

Atuilluartuunerunngilaq nuna avataanit tikisitanik sulisoqarnissamik 

isumalluuteqartariaqalersimappat, kisiannili nunat assigiinngitsut avataanit tikisitsilluni 

sulisoqartarneq kiffartuussinerup iluani atugarivaat. Ataatsimut isigalugu 

ukkanneqarnerusariaqarpoq, Qeqqata Kommuniani suliffeqarfiit eqqarsaatigalugit nunaqavissunik 

sulilersitsisarnerup pitsaanerulernissaa anguniarlugu suleqatigilluarneqartariaqarput. 

 

Aningaasaqarnikkut allaffissornikkullu kingunerisinnaasai 

Kommuni qinnuteqaatinik suliaqartarneq qinnuteqartunullu akissuteqarneq, aningaasatigut 

allaffissornikkullu annertunerusumik kingunerluuteqanngilaq.  

 

Allaffeqarfiup naliliinera 

Allaffeqarfiup nalilerpaa, suliat ileqquusoq malillugu suliarineqarsimasut Ilinniartitaanermilu 

ataatsimiititaliap siulittaasuanut ataatsimiititaliaq sinnerlugu aalajangiiffigisassanngorlugit 

ingerlateqqinneqarsimasut. Suliat matumani ataatsimiititaliamut paasissutissiissutitut 

saqqummiunneqarput.  

 

Innersuussut 

Ilinniartitaanermi ataatsimiititaliamut innersuussutigineqarpoq, avataanit tikisitsilluni 

sulisussarsiornermut tunngatillugu qinnuteqaatit, juni aamma juuli 2024-imi suliarineqartut 

siulittaasup aallajangiiffigisimasai pillugit suliaq tusaatissatut tigoqqullugu. 

 

 

Aalajangerneq:  

Tusaatissatut tiguneqarput 

 

 

Ilanngussaq 

1. Suliat siulittaasumut saqqummiunneqartut 45-t 

Imm. 6.2 Qeqqata Kommuniani juuli-ip 2024 naanerani suliffissaaleqineq 

pillugu paasissutissiissut  
 

Journal nr. 65.15.00  

 

Tunuliaqutaq  

Ilinniartitaanermi ataatsimiititaliap kissaatigivaa, Qeqqata Kommuniani suliffissaaleqineq 

malinnaaffigerusullugu tassungalu atatillugu aalajangerpoq, suliffissaaleqinermi kisitsisit 

ataatsimiititaliap ataatsimiinnerani paasissutissiissutitut ilaajuaannalissasut.  

 

Maleruagassatigut tunngavissat  

• Suliffissanut ilitsersuisarnernut pikkorissaqqinnernullu qitiusumik ingerlatsiviit pillugit 

Inatsisartut inatsisaat nr. 28 decemberip 9-ani 2015-imeersoq.  

• Juuliorianik ingerlatsinermi naammassisassanut isumaqatigiissut pillugu Namminersorlutik 

Oqartussat Qeqqatalu Kommuniani isumaqatigiissut  

• Kommunit aqunneqarnerat pillugu Inatsisartut inatsisaat nr. 29 novemberip 17-ani 2017-

meersoq  

• Suliffissarsiorneq pillugu Inatsisartut peqqussutaat nr. 5 junip 8-ani 2014-meersoq  

 

Pissutsit atuuttut  

Ataatsimiititaliap kissaateqarnikuunera tunngavigalugu, Qeqqata Kommuniani suliffissarsiortut 

nalunaarsorneqartarnerata kisitsisitai, ataatsimiinnermi qaammatit tamaasa paasissutissiissutigalugit 

saqqummiunneqartassapput.  

 

Kingullermi ataatsimiititaliap 10. juni 2024 ataatsimiinnissanut, Qeqqata Kommuniani 

suliffissarsiortut kisitsisitaat 2024-imi majmut tunngasut saqqummiunneqarput, kisitsisillu 

suliffissaaleqisut Qeqqata Kommunia tamaat isigalugu katillugu 194-iullutik.  

Matumani paasissutissiissummi suliffissarsiortut kisitsisitaai juuliip 2024-ip naaneranut 

tunngasuupput, Qeqqata Kommunia tamaat isigalugu katillugit -lutik, majp qaammataanut 

sanilliullugu 71-nik ikilisimallutik.  

 

Suliffissarsiortutut nalunaarsortittut aallaavigalugit suliffissaaleqinerup nikerarnera 

malinnaaffigineqarpoq, suliamilu matumani juuliip 2024-ip qaammataanni nalunaarsukkat 

eqitsimmi saqqummiunneqarput, tamatumani 2023-imi piffissap taamaalinerani suliffissarsiorlutik 

nalunaarsortissimasut kisitsisitaannut sanillersuullugit takussutissiarineqarlutik.  

 

Eqitsit 1 – Suliffissarsiortut maajip 2023-imi 2024-imilu: 
 Juuli 2023 Juuli 2024 Diff. 

Sisimiut 142 74 -68 

Kangerlussuaq 2 2 0 

Itilleq 10 14 +4 

Sarfannguit 1 1 0 

Maniitsoq 62 51 -11 

Kangaamiut 11 1 -10 

Napasoq 3 3 0 

Atammik 4 9 +5 

Katillugu 235 155 -80 

Procentinngorlugit agguataarnerit  3,65% 2,37%  

Innuttaasut sulisinnaasut 6.431 6.532  

 

 

Eqitsit 2 - Suliffissarsiortut matchgruppenut agguataarnerat:  

 Sisimiut aamma nunaqarfiit Maniitsoq aamma nunaqarfiit 

 Arnat /Kvinder Angutit/Mænd Arnat /Kvinder Angutit/Mænd 

M1 M2 M3 M1 M2 M3 M1 M2 M3 M1 M2 M3 

Juuli 2024 32 2 0 52 4 1 19 4 1 34 5 1 

Innuttaasut suliffissarsiortutut nalunaarsortinniarlutik saaffiginnittut nalilersuinermi 

matchgruppenut agguataarneqartarput. juuliip 2024-imi nalunaarsorneqartut aallaavigalugit, 

matchgruppeni suiaassutsit najoqqutaralugit Maniitsumi nunaqarfiinilu kiisalu Sisimiuni 

nunaqarfiinilu kisitsisit qulaani eqitsimmi takusassiarineqarput 

 

Sisimiuni piffisami juuli 2024-mi iliuusissanik pilersaarutit 1-eq sananeqarpoq. 

Juulimi Sisimiuni suliffissarsiortunut CV-liortitsineq pinngasoriaq ingerlanneqarpoq, aammalu 

virksomheds cafe ingerlanneqarluni, suliffeqarfinnut Qeqqata kommuniata ataani aqutsisunut, 

tassani sammisaq pinngaarnertut suliffinnut innersuusineq kiisalu suliffimmik misiliititsineq 

sammineqarluni.  

 

Maniitsumi piffissami iliuusissanik pilersaarusiortoqanngilaq. 

 

 

Eqitsit 3 – Piginnaanngorsartut, flexjobertut allatulluunniit sulisinneqartut: 
 Piginnaanngorsarneq Flexjob Suliffimmik 

misiliineq 

Qulaajaaneq/vm-

forløb 

Sisimiut 1 8 0 0 

Maniitsoq  2 1 0 0 

 

Juuli 2024-ip naaneranut suliffeqarfinnut assigiinngitsunut suliffissarsiortunik innersuussinerit 

eqitsimmi ataani takusassiarineqarput.  

 

Eqitsit 4 – Suliffeqarfinnut suliffissaaleqisunik innersuussinerit: 
Suliffinnut 

innersuussinerit 

Jan.  Feb. Ma

r. 

Apr.  Juuli Juni Juli Aug. Sept. Okt. Nov. Dec. 

Sisimiut 2 15 15 15 29 12 23      

Maniitsoq 8 27 14 22 11 25 8      

Aningaasaqarnikkut allaffissornikkullu kingunerisinnaasai 

Suliffissaaleqinerup aningaasatigut kingunerisinnaasaai tassaasinnaapput ilaqutariinnermi 

immikkoortortami pisortatigut ikiorsiissutinik tunniussisarneq aammalu Juulioriami 

suliffissarsiortunut ikiorsiissutinik tunniussisarneq. Taamaakkaluartoq suliffeqarfinnik 

suleqatigiinninnerup annertusarneqarnissaanik ukkassinerit suli ingerlanneqarput, innuttaasut 

suliffissarsiortutut nalunaarsortissimasut suliffinni sungiusartinneqartarnissaat aammalu 

piginnaanngorsartinneqartarnissaat annertunerulersinniarlugit taamaalilluni imminut 

pilersorsinnaaneq annertunerulersinniarlugu aammalu Qeqqata Kommuniani aningaasatigut 

kingunerisinnaasat eqqarsaatigalugu ikiorsiissutinik tunniusisarnerit minnerulersinniarlugu.  

Allaffeqarfiup naliliinera  

Allaffeqarfiup nalilerpaa suliffissaaleqinerup appartinniarnerani suliniutit ingerlanneqartut 

naammaginartut, taamaattorli pingaaruteqartoq, suliniutit ingerlannerini suliffeqqarfiit 

suleqatigilluarneqarnissaat. Taamaalilluni innersuunneqarpoq suliffissaaleqineq pillugu 

paasissutissiissut tusaatissatut tiguneqassasoq.  

 

Innersuussut  

Ilinniartitaanermi ataatsimiititaliamut innersuussutigineqarpoq, suliffissaaleqinerup juuli 2024-ip 

naaneranut killiffia pillugu paasissutissiissut tusaatissatut tigoqqullugu. 

 

Aalajangiineq: Saqqummiunneqartut tusaatissatut tiguneqarput.  

 

Ilanngussat  

1. Suliffissaaleqisunut kisitsisinik nalunaarsugaq, juuli 2024-ip naaneranut atuuttoq 

2. matchgruppenut agguataarinerit juuli 2024-ip naaneranut atuuttut. 

3. Ilinniarnermut kisitsisinik nalunaarsugaq juuli 2024-ip naaneranut atuuttut. 

Imm. 6.3 Inatsisartunut tusarniaanermi akissut una pillugu: 

"Ilinniarnertuunngorniartarneq pillugu Inatsisartut 

inatsisaata allanngortinneqarnissaa pillugu 

siunnersuut" 

Journal nr. 51.08.07.01 

 

 

Tunuliaqutaq 

Ilinniartitaanermut, Kultureqarnermut, Timersornermut Ilageeqarnermullu Naalakkersuisoqarfiup 

"ilinniarnertuunngorniartarneq pillugu Inatsisartut inatsisaata allanngortinneqarnissaa pillugu 

siunnersuut" nassiuppaa paasiniarlugulu Qeqqata Kommunianiit siunnersuummut 

oqaaseqaatissaqarnersugut imaluunniit akerliliissutissaqarnersugut. 

 

Siunnersuut tamanut tusarniaassutigineqarpoq piffissami matumani: 18. juuni 2024-miit 16. juli 

2024 tikillugu. 

 

Maleruagassatigut tunngavissaq 

Inatsisartut inatsisaat nr. 4, 30. maj 2014-ip, Inatsisartut inatsisaat nr. 31, 9. december 2015-ip 

aamma Inatsisartut inatsisaat nr. 16, 27. november 2020-p malitsigisaanik allannguutit ilanngullugit 

Ilinniarnertuunngorniartarneq pillugu Inatsisartut inatsisaat nr. 13. 22. november 2011-meersoq. 

 

 

Pissutsit atuuttut 

GUX-imi Timersornermik sammiveqarluni ilinniarneq misileraatigineqarnikuuvoq, misileraanerullu 

kingorna ukiumi atuarfiusumi 2021-2022-mi atuutilersinneqarpoq. 

 

Timersornermik sammiveqarluni ilinniartitsinermi inuusuttut ilinniaatigaluni qaffasissumik 

timersorsinnaanissaannik taamaalillunilu atuagarsornikkut timersornikkut 

piginnaanngorsarnissamik periarfissaqarsinnaanissaa siunertarineqarpoq.  Timersornermik 

sammiveqarluni ilinniarneq ilinniarnertuunngorniarfiup sivisussusaanniit nalinginnaasumit ukiuni 

pingasuni ingerlanneqartumit ukiumik ataatsimik ilallugu ukiuni sisamani sivisussusilerlugu 

ingerlanneqarpoq. 

 

GUX-Nuummi Timersornermik sammiveqarluni ilinniarnermut qinnuteqartunik toqqaanissamut 

akuersisarnermut malittarisassanik suliaqarnikuuvoq. 

GUX-Nuup nittartagaani timersornermik sammiveqarluni ilinniarneq pillugu takuneqarsinnaavoq, 

timersornermik sammiveqarluni ilinniarnissamut qinnuteqartup kajumissuseqarluni qinnuteqaatini 

ilanngutissagaa. Tamatuma saniatigut qinnuteqartup sungiusaasuata timersortartutut angusimasanik 

siunissaalu pillugit oqaaseqaammik ilanngussissaaq. 

 

2023-p ingerlanerani Naalakkersuisoqarfik susassaqartoq GUX-imi Timersornermik 

sammivilimmik ilinniarnermut qinnuteqarsimasoq, qinnuteqartup timersornikkut piginnaasai 

aallaavigalugit itigartinneqarsimasoq pillugu maalaarummik nassinneqarpoq. 

Naalakkersuisoqarfiup susassaqartup maalaarummik suliaqarnermini erseqqissaatigaa GUX-imi 

Timersornermik sammiveqarluni ilinniarnermi akueritinnissamut piumasaqaatit tapiliunneqartut 

aalajangersimasuusariaqarnerat tamannalu pillugu tunngavilersuutaasinnaasunik erseqqissunik 

pilersitsisoqartariaqartoq. 

 

 

Atuilluartuunissakkut kingunerisinnaasai 

Siunnersuummi atuilluartuunissakkut kingunerisassai tassaapput, Nuummi GUX-imi 

timersornermik sammiveqarluni ilinniarfimmut akuerisaanissamut ilassutitut piumasaqaatit pillugit 

malittarisassanik erseqqissunik aalajangersaasoqarnissaa qulakkeerneqassammat. 

Timersullammaat/timersortartut tamaasa sumiikkaluartulluunniit Qeqqata Kommunianiit 

tapersersorneqarput. 

 

 

 

Aningaasaqarnikkut allaffissornikkullu kingunerisinnaasai 

 

Siunnersuut pisortanut inuussutissarsiortunulluunniit aningaasatigut allaffissornikkullu 

sunniuteqassangatinneqanngilaq. 

 

 

Allaffeqarfiup naliliinera 

 

Timersornermik sammiveqartumik ilinniartitaanermi piumasaqaatit ilaneqarnissaannut ersarissumik 

inatsisitigut tunngavissaqarnissamut aalajangersaasoqarnissaa, aammalu siunissami ilinniarfinni 

ukiunit pingasuniit sivisussuseqarnerusuni piumasaqaatit ilasariaqarsinnaanerat qulakkeernissaa 

Qeqqata Kommunianit taperserneqarpoq. 

 

Siunnersuut Qeqqata Kommunianit taperserneqangaarpoq siunnersuummullu ilassutissaqarani. 

 

 

Innersuussut 

Suliaq paasissutissatut Ilinniartitaanermut immikkoortortaqarfimmi ataatsimiititaliamut 

innersuunneqarpoq, ilinniarnertuunngorniartarneq pillugu Inatsisartut inatsisaata 

allanngortinneqarnissaa pillugu siunnersuuteqartorsimanera pillugu, tassungalu tunngatillugu 

ilinniartitaanermut immikkoortortaqarfiup tusarniaanermut akissusiorsimanera pillugu 

paasissutissaq.  

 

Aalajangiineq: Paasissutissiissutitut saqqummiunneqarpoq. Saqqummiunneqartut 

tusaatissatut tiguneqarpoq.  

 

 

Ilanngussat 

1. Høringssvar fra Qeqqata Kommunia 

2. Høringsbrev dk KAL 

3. Forslag til ændring af gymnasielov KAL 

4. Bemærkninger til forslag KAL 

Imm. 6.4 Kioski Itilleq imigassamik tuniniaasinnaanera pillugu 

aalajangiisoqartinnagu tusarniaanermi akissuteqaat pillugu 

paasissutissiineq 

Journal nr. 70.06.00 

 

 

Tunuliaqutaq 

Kioski Itilleq-mi imigassamik tuniniaasinnaaneq pillugu qinnuteqaammut atatillugu nunaqarfimmi 

aqutsisut 2024-mi juunip aqqaneq-aappaanni qinnuteqaat eqqartorpaat. Nunaqarfimmi aqutsisut 

amerlanerussuteqartut qinnuteqaat akuersissutigivaat qullersaqarfimmullu ingerlateqqillugu. 

Tamatuma kingorna qullersaqarfik taamanna pillugu immikkoortortanut tamanut tusarniaassummik 

nassiussaqarpoq.  

Qullersaqarfiup immikkoortortarfinnit tamanit akissuteqaatit suliarisussaavaat, suliallu Qeqqata 

Kommuniani qinikkanut aalajangiisussatut suliassatut ingerlateqqillugit. 

 

 

Maleruagassatigut tunngavissaq 

Imigassaq pillugu Inatsisartut inatsisaannik namminersorlutik Oqartussat nalunaarutaat nr. 47, 26. 

september 2023-meersoq 

 

 

Pissutsit atuuttut 

Qinnuteqaat ilinniartitaanermut immikkoortortaqarfimmit eqqartoneqarnikuuvoq tusarniaanermilu 

akissuteqaat allaffissornikkut suliarineqarnikuuvoq. 

 

 

Atuilluartuunissakkut kingunerisinnaasai 

Qinnuteqarnermi atuilluartuunissakkut kinguneqassanngilaq. 

 

 

Aningaasaqarnikkut allaffissornikkullu kingunerisinnaasai 

Paasissutissaq aningaasaqarnikkut allaffissornikkulluunniit kinguneqartitassaqanngilaq. 

 

 

Allaffeqarfiup naliliinera 

 

Qeqqata Kommuniani ilinniartitaanermut immikkoortortaqarfimmiit qinnuteqaatip 

akuerineqarnissaa siunnersuutigivaa, Itillimi sassaalliisarfik/peqatigiiffik Kioski Itilleq 

tapersersorusullugu. Tunngavilersuutaasoq tassaavoq sassaalliisarfittut/peqatigiiffittulli allatuulli 

periarfissaqartussaanera. 

 

Pitsaaliuinermut immikkoortortaqarfimminngaanniit ilisimaarineqarpoq, imigassaq atornerluinerillu 

Itillimi ajornartorsiutaasut. Tassungalu tunngatillugu ernumatigineqarpoq imigassaq nunaqarfimmi 

inituallaalersinnaannaanersoq. 

Imigassaq sivisunerusumik tunisaalernera peqqutaalluni Itillimi pissutsit ajorseriassappata, 

ilinniartitaanermut immikkoortortaqarfimminngaanniit eqqumaffigineqarnissaa 

naatsorsuutigineqassaaq. Pissutsillu ajorseriassappata inunnut imigassanik nioqquteqarsinnaanermut 

sassaalliuteqarsinnaanermullu akuersissut, piaartumik eqqartoqqinneqarnissaa, pisariaqassappallu 

inatsisartut inatsisaat aallaavigalugu akuersissut arsaarinnissutigineqarsinnaanera 

siunnersuutigineqassalluni. 

 

 

Innersuussut 

Suliaq ilinniartitaanermut immikkoortortaqarfimmut paasissutissatut saqqummiunneqarnissaa 

innersuussutigineqarpoq.  

 

Aalajangiineq: Ataatsimiititaliap paasissutissiissut ernumaatitut tiguneqassapput. 

Isumakuluutitut ingerlateqqinneqassaaq.   

 

 

Ilanngussat 

1. Tusarniaassummut akissuteqaat - Høringssvar 

Imm. 7.1  Tamalaat.  

 

 

 

Ataatsimiinneq naavoq nal. 13:45 


